	ՀԻՄՆԱՎՈՐՈՒՄ
«2021 ԹՎԱԿԱՆԻՆ ՍԵՎԱՆԱ ԼՃԻՑ ԲԱՑ ԹՈՂՆՎՈՂ ՋՐԻ 170 ՄԼՆ Մ3-Ը ԳԵՐԱԶԱՆՑՈՂ ՉԱՓԱՔԱՆԱԿԻ ՀԱՇՎԻՆ ԱՐՏԱԴՐՎՈՂ ԷԼԵԿՏՐԱԷՆԵՐԳԻԱՅԻ ՎԱՃԱՌՔԻՑ ՍՏԱՑՎԱԾ ԼՐԱՑՈՒՑԻՉ ԳՈՒՄԱՐՆԵՐԻ ՀԱՇՎԻՆ ԲԱՑՎԱԾ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԳՈՅԱՑՄԱՆ ԵՎ ԾԱԽՍՄԱՆ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի  N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 


	
	1. Անհրաժեշտությունը

	
	Որոշման ընդունման անհրաժեշտությունը պայմանավորված է ՀՀ վարչապետի 2021 թվականի նոյեմբերի 3-ի N 1246-Ա որոշմամբ հաստատված Հավելվածի 2-րդ կետի պահանջով։ 

	
	2. Ընթացիկ իրավիճակը և խնդիրները
ՀՀ վարչապետի 2021 թվականի նոյեմբերի 3-ի ««Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» ՀՀ օրենքի կիրարկումն ապահովող միջոցառումները հաստատելու մասին» N 1246-Ա որոշմամբ հաստատված հավելվածի (այսուհետ՝ Հավելված) 1-ին կետի կատարման պահանջով ընդունվել է ՀՀ կառավարության 2022 թվականի փետրվարի 17-ի «2021 թվականի ընթացքում Սևանա լճից բաց թողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարների հաշվարկման և վճարման կարգը սահմանելու մասին» N 192-Ն որոշումը, համաձայն որի՝ գումարները պետք է նախատեսվեն առաջնային խնդիրների լուծման ոռոգման համակարգերի արդիականացմանն ուղղված նպատակային ներդրումների իրականացման համար։ Հավելվածի 2-րդ կետով  սահմանված է, որ անհրաժեշտ է սահմանված ժամկետում ՀՀ վարչապետի աշխատակազմ ներկայացնել «2021 թվականին Սևանա լճից բաց թողնվող ջրի 170 մլն խորանարդ մետրը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին կատարվելիք բյուջետային ելքերի նախահաշիվը սահմանելու մասին» ՀՀ կառավարության որոշման նախագիծը։
Հավելվածի 2-րդ կետի կատարումն ապահովելու նպատակով Ջրային կոմիտեն իր 10.03.2022թ. N 01/06/913-2022 գրությամբ դիմել է ՀՀ ՏԿԵՆ՝ 2021 թվականի ընթացքում Սևանա լճից բաց թողնվող ջրի՝ 170 մլն խորանարդ մետրը գերազանցող չափաքանակի հաշվին արտադրվող էլեկտրական էներգիայի վաճառքից էներգահամակարգի ընկերություններում առաջացող լրացուցիչ գումարների նախնական չափի վերաբերյալ համապատասխան տեղեկատվություն տրամադրելու համար, քանի որ ՀՀ ՏԿԵՆ ջրային կոմիտեի անվամբ, ՀՀ ֆինանսների նախարարության գործառնական վարչությունում  բացված «Սևանա լճից ջրի լրացուցիչ բացթողման համար վճարման ենթակա գումարներ» անվամբ արտաբյուջետային հաշվին գումարներ չեն փոխանցվել։ Ի պատասխան վերը նշված գրության` ՀՀ ՏԿԵՆ-ից ստացվել է համապատասխան տեղեկատվությունը /25.03.2022թ. N ԳՍ/15.3/7307-2022, կցվում է/, որի համաձայն արտաբյուջետային հաշվին փոխանցվելիք նախնական գումարը կազմում է 1,452,336.9 հազար դրամ։

	
	3. Տվյալ բնագավառում իրականացվող քաղաքականությունը
Ոռոգման համակարգերի արդիականացմանն ուղղված նպատակային ներդրումների իրականացմամբ պայմանավորված անհրաժեշտություն է առաջացել իրականացնել Սևան-Հրազդանի ոռոգման համակարգից սնվող՝ «Ջրառ» ՓԲԸ-ի հաշվեկշռում գտնվող Արտաշատի ջրանցքի (նախագծանախահաշվային փաստաթղթերն առկա են և կցվում են), Արտաշատի ջրանցքի (այլ հատվածների)  և գլխամասային հանգույցի, Ստորին Հրազդանի ջրանցքի 1-ին հերթի գլխամասային հանգույցի, Ստորին Հրազդանի ջրանցքի 2-րդ հերթի, Արզնի-Շամիրամ ջրանցքի 1-ին հերթի և Արզնի-Շամիրամ ջրանցքի 2-րդ հերթի հիմնանորոգման աշխատանքները (կից ներկայացվում է «Ջրառ» ՓԲԸ-ի կողմից տրամադրված նախնական ֆինանսական հիմնավորումները)։

	
	4. Կարգավորման նպատակը և բնույթը
Ոռոգման համակարգերի ամրության և հուսալիության մակարդակի բարձրացում, կորուստների նվազեցում, Սևանա լճի ջրերի խնայողություն։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6. Ակնկալվող արդյունքը
Ոռոգման համակարգերի ամրության և հուսալիության մակարդակի բարձրացում, կորուստների նվազեցում, Սևանա լճի ջրերի խնայողություն։

	
	7. Տեղեկատվություն
«2021 թվականին Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին բացված արտաբյուջետային հաշվի միջոցների գոյացման և ծախսման նախահաշիվը հաստատելու, Հայաստանի Հանրապետության 2022 թվականի պետական բյուջեում և Հայաստանի Հանրապետության կառավարության 2021 թվականի  դեկտեմբերի  23-ի  N 2121-Ն  որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում նախատեսվում է եկամուտների և ծախսերի ավելացում:
«2021 թվականին Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին բացված արտաբյուջետային հաշվի միջոցների գոյացման և ծախսման նախահաշիվը հաստատելու, Հայաստանի Հանրապետության 2022 թվականի պետական բյուջեում և Հայաստանի Հանրապետության կառավարության 2021 թվականի  դեկտեմբերի  23-ի  N 2121-Ն  որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի 2-րդ պարբերության պահանջներից: 

